
ID-DIPARTIMENT GĦALL-KURRIKULU,   
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji 2024  
 

IS-SEBA’ SENA                     IL-MALTI (L-ORALI)                      Il-ĦIN: 10 minuti 

 

IL-KARTA TAL-GĦALLIEMA 

KARTA 4 

 

4A:  Il-Qari Mgħajjat                                                                   2 minuti / 5 marki  
 

L-eżaminatur jagħżel biċċa mis-silta u jistieden lill-istudent/a j/taqraha.  
 
Is-silta: Ħsejjes tal-Biża’ Billejl 

 
Kienet ġurnata mudlama mingħajr l-iċken ħjiel tar-raġġi mdawla tax-xemx. Kif beda 

riesaq il-lejl, beda jinstema’ r-ragħad ikarwat fil-bogħod. Dakinhar Nora ddeċidiet li 

tidħol għall-irdoss tal-kutri qabel is-soltu. (par.1) 

 

Għall-ħabta tal-ħdax ta’ billejl, bir-riħ li kien hemm barra nqalgħu xi wires u nqata’ 

d-dawl. Mad-dar kollha kien hemm dlam taqtgħu b’sikkina. Nora żżerżqet iktar taħt 

il-kutri, għalqet għajnejha u ppruvat torqod. Bdiet titqalleb ‘l hawn u ‘l hinn iżda tant 

kien hemm xita tfaqqa’ mat-twieqi u riħ ivenven illi kien hemm wisq ħsejjes biex 

setgħet tagħlaq għajn m’għajn. (par.2) 

 

Mat-tokki ta’ nofsillejl il-biża’ ħakimha aktar għax bdiet donnha tisma’ ħsejjes strambi 

ġejjin minn barra. Wara ftit, il-kurżità bdiet tegħlibha u tħajret tmur tittawwal 

mit-tieqa, iżda hekk kif messet saqajha mal-art, bdiet tisma’ tektik mal-ħġieġa. 

Twerwret bil-biża’ u reġgħet staħbiet taħt il-kutri bħal leħħa ta’ berqa. (par.3) 

 

Wara ftit ix-xita waqfet u r-riħ beda jbatti qajl qajl. Nora issa setgħet tisma’ aħjar dawk 

il-ħsejjes strambi minn barra. Fetħet par widnejn daqsiex għax donnha bdiet tisma’ xi 

tpespis. (par.4) 

 

Did-darba rabbiet kuraġġ ta’ sur u marret tiftaħ it-tieqa. Fuq il-ħoġor tat-tieqa lemħet 

għasfur żgħir imxarrab għasra u b’ġewnaħ ferut. Daħħlitu ġewwa, ixxuttatu ftit u 

raqqditu magħha. (par.5) 

 

L-għada filgħodu Nora marret tistaqsi ’l ommha jekk dak l-għasfur jistax jibqa’ 

magħhom id-dar. Ommha tant tħassritu li ma setgħetx tgħidilha le. Ħaduh għand             

il-veterinarju u minn dakinhar Nora u l-għasfur saru ħbieb kbar. (par.6) 

 

(Silta meħuda u addattata mis-Sagħtar Frar 2007, pġ32)  

4B:  Wieġeb il-mistoqsijiet.                                                         4 minuti / 5 marki  

  
L-għalliema se jistaqsu wħud minn dawn il-mistoqsijiet. Taħt kull mistoqsija jidhru 

xi tweġibiet ta’ gwida għall-għalliema, iżda għandhom jiġu aċċettati tweġibiet oħra 

li jagħmlu sens. 

 

1. Fi kliemek iddeskrivi kif kien it-temp.  

It-temp kien ikrah, b’ħafna xita u riħ qawwi. 

 

2. Għaliex Nora ma setgħetx torqod dakinhar? 
 

• Peress li kien il-maltemp, barra kien hemm ħafna ħsejjes li ma ħallewhiex torqod. 
 
• Minħabba l-fatt li kien hemm dlam ċappa, jaf bdew għaddejjin xi ħsibijiet minn 

moħħha li ma ħallewhiex torqod. 
 

• Bdiet tibża’. 

 

3. Kif taħseb li bdiet tħossha Nora qabel ma ndunat bl-għasfur? Għaliex? 
 

Beżgħana ħafna, għax ma felħitx toħroġ minn taħt il-kutri, anzi bdiet titrassas 

aktar taħthom ma’ kull ħoss stramb li tisma’. 

 

4. Kif taħseb li ħassitha Nora wara li rat l-għasfur? Għaliex? 

Ma baqgħetx tibża’, għax indunat minn fejn kienu ġejjin dawk il-ħsejjes. 

Naħseb li ħassitha kuntenta li sabet għasfur għax raqqditu magħha. 

 

5. Taħseb li Nora għamlet sew li żammet l-għasfur id-dar tagħha? Għaliex? 

Tweġibiet varji. Importanti li tingħata raġuni valida.  

4Ċ:  It-Taħdit                                                                            4 minuti / 5 marki  

L-għalliema se jistiednu lill-istudenti jagħmlu taħdita fuq wieħed mit-titli t’hawn taħt. 
L-istudenti jistgħu jiġu mħeġġa fl-iżvilupp tat-taħdita permezz tal-mistoqsijiet.  

 
 

Agħżel titlu bejn A jew B.   
 

A. Xi tħobb tagħmel meta jkun il-maltemp? 
 

• Titħajjar tixgħel xi heater jew fireplace? 

 
• Ikollok aptit tara xi film sabiħ jew taqra xi ktieb sabiħ? 

 
• Tieħu gost tara s-sajjetti u x-xita tfaqqa’? 
 

• Titħajjar taħmi xi ħaġa fil-forn sabiex ġewwa jkun hemm aktar sħana? 

JEW 

B.  Għandek jew ġieli kellek annimali d-dar? Tkellem dwarhom. 
 
 

• X’tip t’annimal kellek/għandek? 
 

• Min jieħu ħsiebhom? Kif? 
 
• Ġieli għamlu xi waħda minn tagħhom dawn l-annimali? X’kienet? 

  

 

 


